
Novel Coronavirus (COVID-19): Jipañ ñan Ri Lale Ro 
Plan eo 
Eḷaññe kwōj lale juon eo e maroñ pidodo an lukkuun jorrāān jān nañinmej eo COVID-19, kwōn: 

• Kōnono ippān taktō eo an bwe kwōn kajjitōk eḷaññe kwō maroñ in bōk bar jet uno ko eḷaññe 
kwe ak armej eo kwōj lale ej aikuj to ami pād ṃweo. 

• Eḷaññe kwō jab maroñ in bōk bar jet uno, kwōn lale eḷaññe kwō maroñ ordertok uno ilo mail. 

• Kwōn lale bwe en wor uno ko me kwōj make wia kab men ko jet (tissue ko im men ko 
aerḷọkwōt) bwe kwōn pojak eḷaññe ewor piba ak kakōḷḷe ko jet.  

• Kwōn lale bwe en bwe kein jerbal ko (oxygen, kaḷ ko, men in kein liklik, kein kōṃṃan kinej) im 
kwōn ḷōmṇak kōn wāween aṃ naaj bōk bar jet iaan men kein ñe kwōj aikuji. 

• Kwōn lale bwe en bwe ṃōñā ko kijen armej eo, im ren kain me e ban ṃōkaj aer jorrāān. 

• Kāālōt juon eo enaaj lale armej eo eḷaññe kwō nañinmej. Kwōn kōnono ippān armej ro jet kōn 
phone ak email. Kwō maroñ aikuj in kajjitōk kōn jipañ jān ro ṃōttaṃ, ro nukuṃ, ro ri turōṃ, ri 
jerbal in ājmour ilo jukjuk in pād ṇe aṃ, im aerḷọkwōt.  

• Kwōn je juon laajrak in armej ro im kwōj aikuj kōnono ippaer eḷaññe ewor emergency.  

• En wor aṃ kein kalibubu lọñōṃ im en wor tebukro bwe kwōn kajerbali eḷaññe armej eo me 
kwōj lale e nañinmej. (Lale meḷeḷe ko jet iuṃwin “Lale wōt.”) 

Kōṃṃan men ko ñan kajjioñ bōbrae nañinmej 

• Kwōn lale bwe en erreo meḷan ṇe aṃ. Kwōn karreo bwe en jako kij jān men ko me eḷap an 
armej jibwi (āinwōt table ko, kein kapeḷḷọk kōjām ko, kein kabwil tōma ko, kein jepjep ko, desk 
ko, bowl in toilet ko, kein katọọr dān, jikin kwaḷkoḷ pā, im cell phone ko.) Kwōn lale kein karreo 
ko me EPA ej ba reṃṃan im renaaj ṃan COVID-19. 

• En kūtkūt aṃ kwaḷe peōṃ kōn soap im dān iuṃwin 20 second ak aetokḷọk, eḷaptata ñe ej kab 
ṃwij aṃ uuki bọtōṃ, pokpok, aji, ak kwar pād ilọbwilej ippān armej. 

• Eḷaññe ejjeḷọk soap im dān, kwōn kajerbal kein aṃwin me ewor 60% alcohol ak ḷapḷọk. 

• Kwōn kajjioñ jab jibwe mejōṃ, bọtōṃ, im mej ko mejōṃ. 

• Joñan wōt aṃ maroñ, kwōn kajjioñ in jab jibwe men ko me ilọbwilej me eḷap an armej jibwe - 
button ko ilo elevator ko, kein kapeḷḷọk kōjām ko, kein jepjep ko, idiki pein armej, im 
aerḷọkwōt. Kwōn kajerbal juon tissue ak pein nuknuk ṇe aṃ ñan kalibubuik peõṃ ak addi in 
peõṃ eḷaññe kwōj aikuj jibwe juon men. 

• Eḷaññe e jab bwe ṃōñā ilo ṃweo, kwōn lale eḷaññe ro nukwōṃ, ro ṃōttaṃ, ak jet jikin jerbal 

ko re maroñ bōkiwōj. 

Lale wōt 
• Kwōn lale eḷaññe ewor kakōḷḷe ko me bōlen rej an COVID-19 āinwōt piba, pokpok, im e pen 

menono. Eḷaññe kwōj ḷōmṇak bwe ewor men kein ippaṃ, kwōn call taktō eo aṃ.  

• Eḷaññe e waḷọk kakōḷḷe ko an COVID-19 ippān armej eo me kwōj lale e, ej āinwōt emergency 
im en ṃōkaj aṃ pukot jipañ jān juon taktō. Ñan rūtto ro, men kein rej kakōḷḷe ko me re maroñ 
meḷeḷe bwe ewor emergency: 

o Ej kajjinōk ak e pen an menono 
o E metak ubōn ak āinwōt aer ilo ubon im e jab jako an metak 
o E pok ilo an ḷōmṇak ak e pen kọruj e 
o Tien ak mejān re blue 

(Ewor bar jet men ijellọkun wōt men ko ilo laajrak in. Jouj im bōk meḷeḷe jān taktō eo aṃ kōn 
kakōḷḷe ko jet ak men ko me rej kainepataik eok.) 

Eḷaññe ewor nañinmej in ārōn armej eo kwōj lale 
• Eḷaññe ewor kakōḷḷe in nañinmej ippān armej eo kwōj lale, kwōn ḷoori men ko me Center for 

Disease Control (CDC, Kumi eo ej lale nañinmej ko reḷap) eo ej ba armej ren kōṃṃani eḷaññe 
rej jokwe ilo ṃweo ippān juon, ak rej jeran juon, ak ri lale juon me e jab ilo jikin ājmour eo, 
bōtab eṃōj kaalikkar bwe armej eo e nañinmej kōn COVID-19 ak juon eo me rej etale eḷaññe 
nañinmej in ippān. 

• Kwe im armej eo kwōj lale koṃiro jiṃor koṃwin kōṇak kein kalibubuik lọñōmi. Eḷaññe ewor 
juon kein kalibubu lọñōṃ, kwōn leḷọk e ñan armej eo kwōj lale.  

• Kwōn lale bwe en eṃṃan kōto eo ijo koṃij pād ie, āinwōt en wor juon air conditioner ak juon 
wūnto e peḷḷọk eḷaññe eṃṃan lañ. 

• Kwōn kajjioñ in pād ettoḷọk jān armej eo me kwōj lale e ilo iien wōt aṃ oṇaake aikuj ko an. 

o Kwōn kadikḷọk aṃ jibwe elōñ men me armej eo ej bar jibwe, āinwōt ilo iien ṃōñā, kwōn 
likūt aolep men ioon juon tray im leḷọk tray eo im jab baj liḷọk kajjojo men.  

o Kwōn leḷọk ñan armej eo juon kein bōk bwil im en jab kwe eo kwōj likūte ilo lọñin.  

o Ñe kwōj bwebwenato ippān, juon jutak jiljilno ne ettoḷọk.  

• Ilo iien aer nañinmej, eḷaññe kwō maroñ, ri nañinmej eo en pād ilo juon bedroom, im eḷaññe 
elōñ jān juon bathroom ilo ṃweo kwōn likūt juon bwe e make en kajerbale.   

• Ñe kwōj karreo room eo an, kwōn joḷọk kij ko im iri aolep men ko ṃokta jān aṃ kōtḷọk bwe 
armej ro jet ren deḷọñ ilo room eo.   

WĀWEEN KADIKḶỌK AṂ MAROÑ IN BŌK NAÑINMEJ EO EḶAÑÑE EJJEḶỌK AṂ KEIN 
KŌJPAROK EOK  
Men eo e aorōktata ñe kwōj lale juon armej e nañinmej ilo menono eo an ej bwe en jiṃwe aṃ kajerbal 
personal protective equipment (PPE, kein kōjparok aṃ mour jān nañinmej), āinwōt kein kalibubu 
lọñōṃ, kein kalibubu mejōṃ, tebukro, ak nuknuk aetok āinwōt kopā. Bōtab, e maroñ jab wor PPE jet 
iien. Jouj im meḷeḷe bwe men kein ilaḷ re jab maroñ kōjparok eok joñan wōt PPE ko reṃṃan im ren jab 
bōk jikin PPE im aṃ lale ṃanit ko aṃ bwe kwōn jab nañinmej.  
 

• Eḷaññe ejjeḷọk aṃ kein kalibubu lọñōṃ, kwōn jipañ armej eo kwōj lale e bwe en kalibubuik an 
pokpok ñe kwōj pād ilo room eo ippān. Ñan waan joñak, kwōn kajjitōk ippān armej eo kwōj lale 
bwe en kalibubuik an pokpok kōn juon ṃōttan nuknuk, jiit, ak kọọj. Men kein re ban kabōjrak kij 
in nañinmej in jān an ajeeded, ak re maroñ jipañ bwe ren jab etal ettoḷok.  

• Eḷaññe ejjeḷọk aṃ kopā, kwō maroñ kajerbal pāāk in kwōpej, pāāk plastic, im plastic kein 
kalibubu ṃōñā. Kwō maroñ ṃwijiti rọñ ko ilo pāāk in kwōpej ñan neōṃ im lukwōji ilo lukwōṃ, 
innām kajerbal bar juon pāāk ñan ubōṃ im peōṃ. Kwōn lale bwe kwōn jab jibwi chair im table 
im men ko jet ilo ṃweo kōn nuknuk ak kopā ṇe aṃ ke eṃōj aṃ pād ippān ri nañinmej eo me 
kwōj lale e.  

• Kwōn bōktok bar jet nuknuk im juuj im likūti ilo juon jikin e jenoḷọk jān ri nañinmej eo. Ñe 
kwōj etal jān ṃweo ak eṃōj aṃ jerbal im lale armej eo ilo juon raan, kwōn kōṇak nuknuk im 
juuj ko rerreo im likūt men ko rettoon ilo juon pāāk in kwōpej bwe ren pojak ñan 
kwaḷkoḷ. Eḷaññe kwō maroñ, kwōn kōṇak juon pea in juuj ñe kwōj lale ri nañinmej eo (juuj me 
kwō jab kōṇak jikin ko jet) ṃae iien eṃṃanḷọk an armej eo pād. Ñe eṃṃanḷọk an armej eo pād, 
kwōn likūt juuj ko aṃ nabōj iuṃwin 72 awa innām iri kōn kein karreo, koba kapin juuj ko, ṃokta 
jān aṃ bar kōṇa.  

• Ñe kwōn wutik nuknuk ko rettoon, im kopā, im men ko jet kein kōjparok eok (ñan waan 
joñak, pāāk in kwōpej), kwōn jibwi jān lowaan nuknuk ko bwe en jab ḷap aer itaak aerōṃ im 
kōnwaaṃ. Men ko kwōj kajerbali juon wōt katen (ñan waan joñak, tebukro im kopā) kwōn likūti 
ilo juon pāāk in kwōpej im kiili innām kwōn kwaḷi aolep nuknuk ko aṃ ke eṃōj aṃ jerbal ippān 
ri nañinmej eo.   

• Eḷaññe ejjeḷọk aṃ tebukro latex ak nitrile, kwō maroñ kajerbal tebukro in kwaḷkoḷ kōnnọ. 
Kwōn juḷọki ñe eṃōj aṃ kajerbali. Joñan wōt aṃ maroñ, ñe kwōj inekḷọk men ko rettoon, kwōn 
jab jibwe kōn peōṃ wōt. Ñan waan joñak, kwōn likūt kọọj ko rettoon ilo juon iep ñe kwōj ineki. 
Ñe eṃōj aṃ kajerbal iep eo, kwōn karreoiki im iri kōn soap im dān. (Lale ṃōk: Kwōn jab likūt 
nuknuk ko rerreo ilo juon iep me raar kajerbale ṃokta ñan nuknuk ko rettoon eḷaññe re jañin 
karreoiki im juḷọk kij ko ie ṃokta).  

• Eḷaññe kwō jab lo kein karreo me ej joḷọk kij, juon towel peba me kwōj katutuki ilo 60% ak 
kajoorḷọk isopropyl alcohol enaaj ṃan virus eo. Kab kwō maroñ iri kōn soap im dān ālikin aṃ 
kajerbal kein karreo bwe en lukkuun eṃṃan.  

• Eḷaññe ejjeḷọk kein pinej mejōṃ, kwōj kapok mej ko me kwō maroñ wia ilo hardware, mej in 
safety me rej kajerbal ñan jerbal nabōj, ak kajerbal mej in pilo eḷaññe e jab kọkkure am lale. 
Kōttōpar eo ej bwe en eṃṃan aṃ lale ak en wor juon men ikōtaṃ im virus eo—kab men in 
enaaj kein kakememej eok bwe kwōj jab jibwe mejōṃ. Men kein re ban kōjparok mejōṃ, ak re 
maroñ kōṃṃan bwe en pen ḷọk an kij ko tōpar mejōṃ.  

Bar Jet Meḷeḷe 

Kwōn etal ñan www.doh.wa.gov/coronavirus ak www.coronavirus.wa.gov ñan meḷeḷe ko reḷapḷọk. 

Eḷaññe ewor aṃ kajjitōk, jouj im call ñan 1-800-525-0127 im jibade # ñe kwōj roñ an armej kōnnaan. E 
jerbal phone nōṃba in aolep raan jān 6 a.m. ḷọk ñan 10 p.m. Ewor ri ukok eḷaññe kwōj aikuji. Ñe juon 
armej ej uwaak phone eo kwōn ba kajin eo aṃ. Enaaj bōk jidik iien bwe ren kapok juon ri ukok. Eḷaññe 
ewor aṃ kajjitōk kōn aṃ make mour, test kōn COVID-19, ak result an test, jouj im kōnono ippān jikin 
taktō eo aṃ.  

